
tal-E.T. Mons. Mario Grech
Isqof ta’ Ghawdex

fl-okkazjoni
tal-Festa ta’ Santa Marija u l-Gheluq tas-Sena Marjana

MARIJA T-TRIQ TAL-FERH

Kont ghadni s-Seminarju meta 1-Qaddej ta’ Alla Dun Mikiel Attard irrakkontalna li
darba, waqt li kien gej lura bil-vapur lejn Malta wara esperjenza mal-foqra fl-Italja,
resaq fuq zaghzugh barrani u stagsieh x’'inhu l-ferh. 1z-zaghzugh fetah flixkun birra,
legleg ftit minnu u, wagqt li wrieh il-flixkun, qallu: “Dan huwa I-ferh!”. Gara li matul
il-vjagg qam il-maltemp, il-vapur beda joghla, tant li kien hemm diversi li ddardru.
Fosthom kien hemm dan iz-zaghzugh, li tant ghamillu deni li ghalef il-hut! Xhin il-
vapur dahal il-Port il-Kbir taghna, Dun Mikiel b’hafna mhabba stagsieh x’kien gara
mill-ferh tieghu. Iz-zaghzugh skuza ruhu u qallu li kien qed ji¢cajta meta kien tah 1-
ewwel twegiba.

Skont stharrig li sar fdawn l-ahhar snin, pajjizna hu fost l-aktar pajjizi fid-dinja fejn
wiehed jghix ferhan, jekk mhux ukoll 1-aktar poplu ferhan fid-dinja!* Haga sabiha,
imma kemm tassew hu minnu dan? U x’kejl jintuza biex inqisu 1-ferh? Personalment
inhoss li llum hafna huma dawk li ged jaghmlu l-istess mistogsija 1i ghamel Dun
Mikiel dwar x’inhu l-ferh, iktar u iktar meta bhal donnu l-ferh veru qged jiskarsa.
Madwarna hawn diversi sitwazzjonijiet ta’ diga li jtaqqlu 1-mohh u 1-qalb. Bizzejjed
insemmu s-shab iswed li hawn fuq c¢erti koppji mizzewga li, ftemp ta’ ftit zmien, qed
jaraw il-holma ta’ hajja ferrieha fiz-zwieg issirilhom suf; jew it-tkattir ta’ problemi
socjali godda li qed izidu sitwazzjonijiet ta’ nuqqas ta’ sahha mentali fostna u ftant
pajjizi ohra.2

Huwa fatt li s-so¢jeta tal-wellbeing li nghixu fiha toffri hafna ricetti biex il-bniedem
jiehu pjacir. Imma l-pjacir mhux ferh; il-pjacir huwa sentiment tal-mument u malajr
nergghu nsibu ruhna battala. Id-dinja tan-negozju taf li 1-bniedem ghandu dan il-
bzonn naturali li jkun ferhan u tinvesti hafna biex “tbeghelna” dak li taparsi huwa
ferh. Imma gabel ma tressqilna “l-prodotti” li “jferrhu”, id-dinja rnexxielha zzarma
kodici li kien jiggwidana halli naghzlu bejn imgiba li tixirqilna u dik li tiswielna ta’

1 TIMES OF MALTA, Malta among the world’s richest, healthiest, happiest countries, survey finds,
https://timesofmalta.com/articles/view/malta-among-the-worlds-richest-healthiest-happiest-countries-
survey.695438;  Malta climbs  five  places in world’s happiest  country report,
https://timesofmalta.com/articles/view/finns-happiest.673389; THE MALTA INDEPENDENT, Malta has world’s
happiest people, http://www.independent.com.mt/articles/2006-01-09/news/malta-has-worlds-happiest-
people-85775/.

2 Building Resilience. Transforming Services. A Mental Health Strategy for Malta 2020-2030, July 2019, 17-
18, https://deputyprimeminister.gov.mt/en/Documents/National-Health-
Strategies/Mental_Health_ Strategy EN.pdf.

deni. Dahhlulna fmohhna li, biex wiehed minghalih ikun ferhan, kollox huwa
permess. Dan wassal biex illum ghandna so¢jeta libertina.

Imma 1-fatt li llum il-bniedem ghandu 1-licenzja li jaghmel li jrid ifisser li ahna poplu
aktar ferhan? Ghandu jhassibna l-fatt li wasalna fpunt fejn il-bniedem qed
jipproponi li 1-kannabis jew il-marijuana jkunu legalizzati ghal “uzu rikreattiv”, li, fi
kliem semplici, ifisser li ged noffru d-droga biex il-bniedem ikun ferhan! Possibbli s-
sitwazzjoni hija dagshekk serja li wasalna li, biex il-bniedem ikun ferhan, irridu
naghtuh fidejh dak li x-xjenza hija xettika dwaru, tant li hemm min jghid li dawn
huma ta’ dannu ghas-sahha tal-bniedem?

Fl-Amerika diversi esperti fil-psikologija sabu li dawk li huma maghrufa bhala
‘millennials’, jigifieri dawk li twieldu fdawn l-ahhar hamsa u ghoxrin sena, huma
suggetti li jagghu f'dipressjoni tliet darbiet aktar minn dawk ta’ gabilhom.3 Din I-
epidemija tad-dipressjoni jidher li waslet fuq xtutna, tant li dan l-ahhar kien
irrappurtat li fpajjizna tnejn minn kull hames persuni li ghandhom ’il fuq minn
hdax-il sena jhossuhom wahidhom, filwaqt li persuna minn kull ghaxra mhix
kuntenta b’hajjitha!4

Wahda mill-kawzi tan-nuqqas ta’ ferh hija 1-fatt li kulma jmur il-bniedem qieghed
dejjem jinqata’ ghalih wahdu. Qeghdin fi zmien deskritt bhala l-era tad-deheb tal-
komunikazzjoni, imma l-komunikazzjoni hija wahda virtwali u ghalhekk nieqsa mir-
relazzjonijiet ta’ bejn il-persuni. Naf b’genituri mhassba ghax uliedhom dejjem
maghluqa fkamarthom, ferhanin bil-kuntatti teknologi¢ci li ghandhom imma
minghajr ebda hegga biex jiltaqghu ma’ shabhom.

Ghaliex l-individwalizmu jkattar id-diga u jisraq il-ferh? Ghax ahna ngarrbu l-ferh
veru meta nsibu ruhna frelazzjoni ma’ xi hadd li nafu li jhobbna, ghandu interess
genwin fina, jahseb fina, jaccettana bis-sabih u l-ikrah taghna, u 1-bqija. Nimtlew bil-
ferh meta nidhlu frelazzjoni bis-sens ma’ xi hadd li jidhol fqalbna. Ilkoll nafu li
mhux kull min ghandu I-but imfawwar huwa ferhan, ghax il-ferh ma jiddependix
minn kemm nippossedu imma minn kemm jirnexxilna nibnu relazzjoni sinifikattiva
ma’ xi hadd li jhobbna.

F’dan il-kuntest nixtieq hafna li 1-Knisja f'pajjizna taghmel xi haga biex tghin lill-
bniedem ikun ferhan. Flimkien mal-hidma tal-Knisja biex inkunu qrib min hu batut
u mghobbi bis-slaleb tal-hajja, dan nistghu naghmluh fuq kollox billi nxandru 1-ferh
tal-Vangelu u nghinu lill-ohrajn jilgghu d-don tal-fidi. Il-fidi taghna mhix kwistjoni
ta’ ligijiet li jirrazzjonaw il-ferh tal-bniedem. Hasra li hawn min jipprezenta I-
Vangelu bhala xi ¢censura tal-ferh. It-twemmin Nisrani jdahhalna f'relazzjoni ma’ Alla
— relazzjoni li tizboq bil-bosta u taghni r-relazzjoni mal-bnedmin. Jekk, kif ghidt
aktar ’il fuq, il-ferh jigi minn relazzjoni ma’ persuna li thobbna, mela x’inhu l-ferh
sopranaturali li jimla 1-qalb tal-bniedem li jidhol frelazzjoni ma’ Gest Kristu — ma’
Alla 1i jhobb minghajr kejl! L-imhabba ta’ Alla tghaddi l-infedeltajiet taghna ghax

3 Ara J.M. TWENGE—A. BELL COOPER-T.E. JOINER—M.E. DUFFY-S.G. BINAU, Age, Period, and Cohort Trends in
Mood Disorder Indicators and Suicide Related Outcomes in a Nationally Representative Dataset, 2005—
2017, in Journal of Abnormal Psychology, Vol. 128(3), 2019, 185-199.

4 TIMES OF MALTA, Editorial The epidemic of loneliness (10 May 2019); NEIL HOwE, Millennials and the
Epidemic  of Loneliness, https://www.forbes.com/sites/neilhowe/2019/05/03/millennials-and-the-
loneliness-epidemic/#42249afd7676.

Alla jibga’ jhobbna anki meta naqghu fid-dnub. L-Iben ta’ Alla sar bniedem proprju
biex jghinna nibnu din ir-relazzjoni ma’ Alla.

Min jiltaga’ ma’ Gesu jsib il-ferh. Fi kliem il-Papa Frangisku, il-profeti habbru z-
zmien ta’ Gesu bhala rivelazzjoni tal-ferh: “Ifrah kemm tiflah, bint Sijon; ghajjat bil-
ferh, bint Gerusalemm!” (Zak 9:9). Minn kull fejn ghadda Gesu, “in-nies ilkoll ferhu”
(Lq 13:17). Gest jridna nkunu ferhanin: “Ghidtilkom dan kollu biex il-ferh tieghi
jkun fikom u biex il-ferh taghkom ikun shih” (Gw 15:11).5

Imma ahna, li ahna ta’ Kristu, naghtu xhieda ta’ dan il-ferh? Ghandu ragun il-Papa
meta jghid li hafna Nsara jghixu r-Randan minghajr Ghid® u “ghandhom wicc ta’ nies
fil-vistu”.” Ghadu validu kumment 1li ghamel wiehed hassieb fil-bidu tas-seklu li
ghadda: “Nistenna li I-Insara jghannu innijiet ferrieha biex imbaghad nibda nemmen
fil-Feddej taghhom”.8 Il-mod kif ¢erti Nsara jharsu lejn il-hajja ma tantx jirrifletti li
ghandna din ir-relazzjoni ma’ Gesti 1-Feddej taghna. Xi drabi ahna wisq pessimisti u
negattivi. Min-naha l-ohra, madwarna hawn diversi persuni li, minkejja li hajjithom
hija ghat-telgha, jaghtuna xhieda li 1-fidi f'Alla taghtihom hafna tama u t-tama
timliehom bil-kuragg u l-farag.

Matul is-Sena Marjana kellna diversi mumenti fejn tfajna harsitna fuq Marija. Kien
sinifikattiv hafna 1-Affidament taghna lil Marija, kemm meta konna flimkien bhala
djocesi fTa’ Pinu u kemm meta dan sar fil-komunitajiet parrokkjali. Diversi
kappillani rrakkontawli esperjenzi kommoventi li ghexu ghadd ta’ familji meta x-
xbieha tal-Madonna Ta’ Pinu dahlet fid-dar taghhom. Fix-xhur li ghaddew kellna
diversi mumenti li kebbsu fina d-devozzjoni Marjana, fosthom id-diversi mumenti ta’
katekezi (bhan-Novena tal-Milied u 1-Ezercizzi tar-Randan), il-pellegrinaggi
parrokkjali, djo¢esani u nazzjonali li saru lejn is-Santwarju Ta’ Pinu, fosthom dawk
tal-Korp tal-Pulizija u tal-Forzi Armati ta’ Malta, il-laqgha ekumenika, id-djalogu ma’
dawk li mhumiex Insara, u mumenti ohra bhal dawn. Ghexna mument qawwi hafna
meta l-habsin iltaqgghu mal-Madonna, kemm meta dawn gew fis-Santwarju u kemm
meta berikna u poggejna xbieha tal-Madonna fil-Kappella tal-Facilita Korrettiva ta’
Kordin. Ghall-grazzja ta’ Alla, din il-laggha ma’ dawn hutna li qeghdin il-habs
ganglet hafna karita generuza. Bhala “monument” li nixtieq li nwettqu biex jibqa’
Trionfi fir-Rabat tinbidel fcentru djocesan tal-karita. Jien fidu¢juz li dan kollu
ghandu jghinna biex nibqghu nikkontemplaw lil Marija, li ghal diversi motivi 1-Knisja
ssejhilha causa nostra letitize — ir-raguni tal-ferh taghna; stqarrija li ntennu wkoll
fil-Litanija Lawretana.

Marija hija l-mara tal-ferh ghax kellha relazzjoni mill-qrib ma’ Gesu. Fil-fatt,
fNazaret l-anglu jghidilha: “Ifrah, mimlija bil-grazzja, il-Mulej mieghek” (Lq 1:28).
Fi kliem iehor, l-anglu ged jikkomunika lil Marija li ghandha tassew biex tifrah
ladarba dak li ser jitnissel fi hdanha huwa dak li gab il-ferh lill-bnedmin. Misjuqa
minn dan il-ferh, Marija tmur ghand Elizabetta, u malli ssellem lil garibtha, din

FRANGISKU, Gaudete et exsultate, 123-124.

IBID., Evangelii gaudium, 6.

Omelija, 31 ta’ Mejju 2013.

FRIEDRISCH NEITZSCHE, Ainsi parlait Zarathoustra, trad. G.A. Goldsmith, Librairie Générale Francaise 1983,
114.

tghidilha li t-tarbija fil-guf qabzet bil-ferh (Lq 1:44). Imbaghad Marija tinfexx
tghanni I-Magnificat, i huwa “spluzjoni ta’ ferh”.9

Meta mbaghad Marija tat it-twelid lil Gesu fBetlehem, l-anglu qal lir-raghajja:
“Inhabbrilkom ferh kbir, ferh li ser ikun ghall-poplu kollu” (Lq 2:10). Fit-tiftix
taghhom biex isibu lil iben Marija, hekk kif lemhu l-kewkba, il-Magi “mtlew b’ferh
tassew kbir” (Mt 2:10). Dan kollu huwa konferma li 1-laggha taghna ma’ Gesu
permezz ta’ Marija timlielna qalbna bil-ferh. F'Marija, “wieqfa hdejn is-salib ta’
Gesu” (Gw 19:25), ghandna motiv biex ma nitilfux il-ferh waqt it-tbatija, ghax fiha
ghandna ¢-certezza li l-imhabba ta’ Alla mhix ser tigi niegsa, li Alla mhux ser jitlagna
meta nkunu taht it-toqol tas-salib. Hekk kien ihobb itennilna Dun Mikiel Attard,
huwa u jikkwota mill-innu Tina [-hlewwa: “Int ghallimtna tan-niket il-hena, int
ghallimtna fil-hemm inberkuk”. Imbaghad, meta Gesti gam mill-mewt, Marija ta’
Magdala u Marija l-ohra — li skont ¢erti awturi hija Marija Omm Gest,© — “kollhom
biza’ u ferh kbir” marru jigru jaghtu l-ahbar tal-qawmien lid-dixxipli (Mt 28:8).

Ghalhekk, ma ghandu jkollna ebda dubju li Marija hija kawza tal-ferh taghna, ghax
hija “mezz tajjeb biex nilhqu t-taghrif shih tal-Iben ta’ Alla sakemm nilhqu I-milja ta’
Kristu” (Efes 4:13).1* Devozzjoni Marjana li ma tlaggaghniex ma’ Gesu, fi kliem San
Lwigi Marija de Montfort, hija “djabolika”.12

Marija timliena bil-ferh mhux biss ghax twassalna ghand Gest, imma wkoll ghax
bejnha u bejnu hemm ghaqda perfetta. Marija hija t-triq u l-mudell tal-ferh ghalina
mhux biss ghax hi “Bieb tas-Sema”, imma wkoll ghax hi stess hija mara mimlija ferh.
Huma diversi 1-Missirijiet tal-Knisja li tkellmu dwar Marija bhala “I-bidu tal-ferh u t-
tmiem tas-sahta”.1s

Fis-seklu 5, fomelija li ghamel fEfesu, San Cirillu ta’ Lixandra stqarr hekk:
“Insellimlek, [Marija], ghax int fil-guf safi tieghek ilqajt lil dak li xejn ma jesghu;
minhabba fik jifirhu s-smewwiet; minhabba fik jithennew l-angli u Il-arkangli;
minhabba fik ix-xitan harab; minhabba fik il-holgien li kien intilef rega’ lura lejn is-
Sema; minhabba fik il-holqien 1i kien ilsir tal-idoli rega’ ghall-gharfien tal-Verita;
minhabba fik hafna setghu jirc¢ievu l-maghmudija, id-dilka biz-zjut imqaddsa, il-
knejjes huma mimlija, il-bnedmin jitwasslu ghall-indiema; minhabba fik 1-Iben ta’
Alla idda bhad-dawl biex dawwal lil dawk li kienu jinsabu fid-dlamijiet u d-dell tal-
mewt. Kien minhabba fik li I-profeti xandru 1-gejjieni, 1-Appostli pprietkaw il-fidwa
tal-gnus, u I-mejtin iqumu mill-mewt”.14

San Sofronju minn Gerusalemm, fdiskors li ghamel fis-sena 638 fl-okkazjoni tal-
Festa tat-Thabbira lil Omm Alla, jindirizza lil Marija b’dan il-kliem sabih: “Sliem
lilek, 1i nissilt il-ferh tas-Sema; li tajtna l-oghla ferh; ghajn tal-ferh li jsalva; awtrici
tal-ferh li ma jintemm qatt; ghamara mistika tal-ferh li ma jitfissirx; ghajn mill-aktar

9  PawLu VI, Gaudete in Domino, IV.

10 Ara MARIO GRECH, Omelija Marija xhud tal-Qawmien, 20 ta’ April 2019.

11 PAWLU VI, Marialis cultus, 25.

2 Ara Trattat dwar il-vera devozzjoni, 98.

13 ANDRIJATA’ KRETA, Homilia IV in Nativitatem Beatze Virginis Mariz, PG 97, 864 B.
14 Homilia IV, De Maria deipara in Nestorium, PG 77, 992-96.



hienja ta’ ferh bla tmiem; warda smewwija tal-ferh; sigra sabiha tal-ferh li jaghti 1-
hajja; gmiel li jisraq 1-ghajnejn aktar minn kull haga ohra”.15

U fomelija li ghamel dwar ir-raqda ta’ Marija, San Gwann Damaxxenu stqarr: “Adam
u Eva [...] b’fommhom mimli ferh ghajtu: Imbierka int, o bint, li hassartilna I-piena li
waqghet fugna ghax ksirna l-kelma ta’ Alla. Inti li minghandna writt gisem li
jithassar, wassaltilna f’gufek libsa li ma tithassarx. Mill-gewwieni taghna int hadt il-
hajja biex imbaghad lilna tajtna hajja kollha ferh; inti nehhejt it-tbatija, kissirt il-
katina tal-mewt, ergajt bnejt mill-gdid 1-ghamara antika taghna. Ahna ghalagna 1-
Genna, waqt li permezz tieghek kulhadd jista’ jilhaq is-sigra tal-hajja”.16

Fid-dawl ta’ dan kollu, issa li wasalna fi tmiem is-Sena Marjana, bil-hegga kollha
ntenni: jekk tridu tkunu ferhanin, “tibzghux tiehdu lil Marija ghandkom”. Dan 1-
appell naghmlu lil kulhadd, imma b’mod partikulari lil dawk li ghal xi raguni jew
ohra jonqoshom il-ferh. Hadd ma ghandu jirrassenja ruhu ghad-dwejjaq. Il-ferh
huwa don li I-Ispirtu s-Santu joffri lil kulhadd, ukoll lil dawk li fl-imghoddi ghamlu xi
froga fil-hajja personali jew familjari taghhom; lil dawk li tant ilhom ibatu li z-zmien
nessiehom kif jifirhu; lil dawk li ghandhom galbhom tqila ghax huma konxji mid-
dghufija spiritwali u morali taghhom; lil dawk li tfixklu fil-mixja tal-fidi u thajru
jagbdu toroq ohra. Kif fit-tieg ta’ Kana Marija tat sehemha biex Gesu fawwar bil-ferh
il-qlub tal-gharajjes u tal-mistednin, illum ukoll Marija lesta tintervjeni halli 1-
bnedmin (kemm dawk li geghdin fil-Knisja u kemm dak li jinsabu barra minnha) u I-
ambjenti varji taghna (familjari, socjali u ekklezjali) jimtlew bil-ferh, u hekk fostna u
madwarna jkollna inqas qtigh il-qalb, tgergir, rabja, qrid, negattivita, glied u 1-bqija.

Kif nista’ ninsa dawk 1-u¢uh b’ghajnejn jghumu fid-dmugh dagskemm frahna meta,
matul din is-Sena, il-Kwadru tal-Madonna Ta’ Pinu gie fil-parrocci taghna! Is-sejha li
ghamlitilna Ommna Marija minn dan il-Kwadru hija sejha biex nindukraw il-ferh
fqalbna. Ghaliex f'dan is-Santwarju ghaziz taghna, Marija tridna nikkontemplaw 1-
Assunzjoni taghha, kif irrapprezentata f'dik ix-xbieha mirakoluza, antika erba’ mitt
sena. Din il-grajja tfakkarna li mal-mewt ghajnejna jinghalqu ghal din id-dinja u
jinfethu biex naraw lil Alla wi¢¢ imb wic¢¢. Min jista’ jfisser kemm ferhet 1-Assunta
meta rat mill-gdid lil Kristu glorjuz fis-Sema! Dan huwa l-ferh li jilma fl-ghajnejn
jixeghlu ta’ Santa Marija. Ahna ghandna tama qawwija li ahna wkoll ghad ingarrbuh
dan il-ferh.

B’dawn ix-xewqat fqalbi, filwaqt li nistedinkom ghall-Velja tal-Assunta fuq iz-
Zuntier tas-Santwarju tal-Madonna Ta’ Pinu biex flimkien naghlqu s-Sena Marjana,
nitlob fugkom il-barka tas-Sema.

Moghtija mill-Kurja tal-Isqof, il-Belt Victoria, Ghawdex, nhar it-Tlieta 6 ta’
Awuwissu 2019, Festa liturgika tat-Trasfigurazzjoni tal-Mulej.

% Mario Grech
Isqof ta’ Ghawdex

5 Homilia II in Annuntiationem, PG 87, 3237 B-C.
16 Homilia II in Dormitionem Beatz Virginis Mariz, 8: SCh 80, 144.



